
ABSTBAK 

Komitmen kerajaan untuk mengujudkan sistem Pengangkutan 

Jalanraya yang lancar tidak dapat diragukan. Falsafah dan 

matlamat disebalik komitmen ini mudah difahami melalui 

pembentukan undang undang dan peraturan jalanraya, dan melalui 

kajian yang serba ringkas ini kami cuba melihat sejautnnanakah 

pengguna pengguna jalanraya berjaya memenuhi inspirasi 

kerajaan. 

Dalam Bab 1, kami cuba membicarakan latarbelakang sistem 

jalanraya dan undang undang jalanraya di Malaysia. Bab ini 

juga menyentuh tentang rasional dan objektif kajian ini. 

Melalui Bab 11 pula, kami cuba membentangkan sistem 

jalanraya yang ujud di Malaysia. Daripada sistem jalanraya 

diseluruh negara, skop penganalisaan kami fokuskan ke negeri 

Melaka. Ini dirasakan perlu kerana kajian yang kami jalankan 

banyak melibatkan bandar Melaka. 

Setelah melihat secara umum tentang sistem jalanraya di 

negeri ini, kami sentuh pula mengenai undang undang yang 

diujudkan untuk melicinkan penggunaan jalanraya. Bab 111, 

memperkatakan mengenai Akta Pengangkutan Jalan 1987 dan Akta 

Lembaga Pelesenan Kenderaan Perdagangan 1987. Disamping itu, 

bab ini juga menyentuh secara ringkas undang undang kecil yang 

diujudkan dibawah Ordinan Lalulintas Jalan 1958. 

seterusnya dalam Bab 1V, kami cuba menganalisa data data 

yang didapati daripada pihak pihak berkuasa yang bersangkutan. 



Penganalisaan ini dibuat untuk melihat samada undang undang

yang ada dewasa ini mencukupi untuk mengujudkan satu sistem

jalanraya yang baik.

Dalam Bab V pula kami rangkumkan cadangan cadangan dan

syor syor yang kami bena hasil dari pengkajian yang dilakukan.

Dari kajian yang serba ringkas ini kami harapkan pengguna

pengguna jalanraya dapat menilai kembali sejauhmanakah mereka

membantu kerajaan mendisiplinkan diri mereka sendiri semasa

berada diatas Jal an ray a. Jika bangsa manusia yang maju samada

di Timur atau Barat, boleh mencapai tahap disiplin yang

dikehendaki, maka kita hanya perlu membetulkan saja

perancangan, perlaksanaan dan penilaian kita terhadap sistem

yang ada.

Harapan kami, agar disatu hari nanti, pengguna pengguna

jalanraya di Malaysia merupakan antara yang terbaik di

kalangan negara negara di dunia.

